КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса йӧзлысь дзоньвидзалун видзан
министерство йылысь” Коми Республикаса Веськӧдлан котырлӧн
2012 во сора тӧлысь 5 лунся 283 №-а шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса йӧзлысь дзоньвидзалун видзан министерство йылысь” Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь, тайӧ шуӧм дорӧ содтӧдлӧн 2 пунктса “а” пунктув кындзи лекарство препаратъяс вылӧ электроннӧй документъясӧн лӧсьӧдӧм рецептъяс лӧсьӧдан да сетан юкӧнын, кӧні индӧма наркотик средствояс либӧ психотропнӧй веществояс.
Тайӧ шуӧм дорӧ содтӧдлӧн 2 пунктса “а” пунктув лекарство препаратъяс вылӧ электроннӧй документъясӧн лӧсьӧдӧм рецептъяс лӧсьӧдан да сетан юкӧнын, кӧні индӧма наркотик средствояс либӧ психотропнӧй веществояс, вынсялӧ 2019 вося тӧв шӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

Сыктывкар 
2018 вося моз тӧлысь 17 лун 
366 № 
Коми Республикаса Веськӧдлан котырлӧн
2018 во моз тӧлысь 17 лунся 366 №-а шуӧм дорӧ
СОДТӦД
“Коми Республикаса йӧзлысь дзоньвидзалун видзан
министерство йылысь” Коми Республикаса Веськӧдлан котырлӧн
2012 во сора тӧлысь 5 лунся 283 №-а шуӧмӧ пыртӧм
ВЕЖСЬӦМЪЯС
“Коми Республикаса йӧзлысь дзоньвидзалун видзан министерство йылысь” Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧмын:
Коми Республикаса йӧзлысь дзоньвидзалун видзан министерство йылысь положениеын, кутшӧмӧс вынсьӧдӧма шуӧмӧн (содтӧд):
1) 8 пунктын:
а) 4 пунктулын “могмӧдӧм.” кыв вежны “могмӧдӧм;” кывйӧн;
б) содтыны татшӧм сюрӧса 5 пунктув:
“5) лӧсялана вузӧс рынокъясын конкуренция сӧвмӧдны отсалӧм.”;
2) 9 пунктын:
а) содтыны татшӧм сюрӧса 201 пунктув:
“201) примитӧ Коми Республика мутасын лекарство препаратъяс вылӧ рецептъяскӧд ӧттшӧтш, кутшӧмъясӧс оформитӧма бумага вылын, лекарство препаратъяс вылӧ рецептъясӧн, кутшӧмъясӧс лӧсьӧдӧма электроннӧй документъясӧн, вӧдитчӧм йылысь помшуӧм;”;
б) содтыны татшӧм сюрӧса 341 да 342 пунктувъяс:
“341) урчитӧ Министерство веськӧдлӧм улӧ пырысь медицина организация бырӧдӧм йылысь, сылӧн торъя юкӧдувлысь удж дугӧдӧм йылысь помшуӧм примитӧмлысь последствиеяс донъялан пӧрадок, тайӧ донъялӧмлысь критерийяссӧ пыртӧмӧн, татшӧм помшуӧм примитӧмлысь последствиеяс донъялан комиссия лӧсьӧдан да сыӧн кывкӧртӧдъяс дасьтан пӧрадок;
342) урчитӧ олысьяслысь видзӧдлас тӧд вылӧ босьтӧм могысь йӧзкӧд ӧтув (публичнӧй) кывзӧмъяс нуӧдан пӧрадок сэк, кор примитӧны Министерство веськӧдлӧм улӧ пырысь, сиктса олан пунктын меститчӧм дзик ӧти медицина организация бырӧдӧм йылысь, сылӧн торъя юкӧдувлысь удж дугӧдӧм йылысь помшуӧм да налысь бӧртасъяс индан пӧрадок “Россия Федерацияын ӧтйӧза контрольлӧн подувъяс йылысь” Федеральнӧй оланпас серти;”.

